
Efni: Umsögn um tillögu til breytinga á raforkulögum varðandi heimild Landsnets hf. tíl að 
eiga og reka örvggisíjarskiptakeríl raforkukerlisins

Orkustofnun hefur borist beiðni iðnaðamefndar Alþingis, dags. 25. janúar 2011, um umsögn um 
tillögu að breytingu á raforkulögum, nr. 65/2003, á þá vegu að Landsneti hf. verði heimilað að eiga 
hlut í, ásamt öðrum, Qarskiptafélagi sem hefur það hlutverk að reka öryggisfjarskiptakerfi 
raforkukerfísins.

Orkustofnun bendir á að samkvæmt 5. tölul. 4. mgr. 9. gr. raforkulaga, nr. 65/2003, hvílir sú skylda á 
Landsneti hf. að hafa tiltækar viðbragðsáætlanir og annast samræmingu neyðaraðgerða í 
flutningskerfínu, bregðast við í vá og ef einhver aðili að neyðarsamstaríl raforkukerfísins óskar þess 
og tryggja tengsl við yfirstjórn almannavama. Samkvæmt 1. málsl. sömu máísgreinar ber Landsnet 
hf. einnig ábyrgð á öruggri stýringu raforkukerfisins og skal tryggja öryggi og gæði við 
raforkuafhendingu. Af þessu má ráða að Landsnet hf. ber víðtæka skyldu til að annast og tryggja 
öryggi í raforkukerfinu og má leiða af því að einn híuti þess sé að tryggja örugg fjarskipti vegna 
starfsemi þess kerfL Í ljósi þessa lögbundna hlutverks Landsnets hf. má telja eðliíegt að fyrirtækinu 
sé tryggður með einum hætti eða öðrum, en þó þannig að það samræmist öðrum skyldum 
fyrirtækisins, tií að reka öryggisfjarskiptakerfi raforkukerfísins. Slík starfsemi þyrfti eftir sem áður að 
samræmast almennum kröfum raforkulaga sem og sérlögum á sviði fjarskiptamála hér á landi sem 
kunna eftir atvikum að taka til þess fjarskiptakerfís sem hér um ræðir.

Þar sem tilgangur með stofnun fyrirtækisins væri að annast öryggisfjarskipti, væri eðlilegt að skorður 
væru settar um ráðstöfun arðs af starfseminni og að öllu jöfnu værí arði ráðstafað með lækkun 
afnotagjalda. Þannig skapast ekki hætta á að há afnotagjöld hækki tekjumörk á meðan arðgreiðslur frá 
hlutdeildarfyrirtækinu teldust, rétt eins og aðrir ijánnagnsliðir, ekki til þeirra, Orkustoftiun bendir á 
að álitamál sem kunna að skapast vegna reksturs framangreinds fjarskiptakerfis kunna að varða 
málefni á sviði samkeppnis sem stofhunin hefur ekki eftiríit með. Samkvæmt ákvæðum raforkulaga 
hefur Orkustofnun eftirlit með sérleyfisþáttum laganna en Samkeppnisstofnun fer með eftirlit með 
þeirri atvinnustarfsemi sem heyrir undir ákvæði samkeppnislaga.

Að gefnu tiíefni vekur Orkustofnun athygli á fyrri athugasemd sirrni um frumvarp til laga um 
breytingu á raforkulögum, dags. 25. maí 2010, varðandi meðferð fjarskiptamála, og þá hættu að 
hagnaður af einokunarstarfsemi fari fram hjá tekjumörkum. Orkustofnun gerir að öðru leyti ekki 
athugasemdir við framkomna tillögu til breytinga á raforkulögum varðandi heimild Landsnets hf. til 
að reka öryggisfjarskiptakerfi raforkukerfísins.

